
БОШЛАН​Ғ​​​​​ИЧ   СИНФ  ЎҚУВЧИЛАРИДА  ФАН  АСОСЛАРИНИ ЎРГАНИШДАГИ ҚИЙИНЧИЛИКЛАРНИНГ
ОЛДИНИ ОЛИШ

Ҳар бир ёш авлод келажакда ўз касбини эгаси бўлиши учун илм ҳунар эгаллашга интилади. Ўзбекистон республикаси мустақилликка эришгач таьлим муассасаларига эьтибор янада кучайди. Жумладан 1997 йил 29 август куни Ўзбекистон Олий Мажлисининг IХ сессиясида таьлим тўғрисидаги Қонунга асосланган кадрлар тайёрлаш Миллий дастури қабул қилинди.

Бунда мактабгача таьлим ва бошланғич таьлим энг муҳим вазифалардан бирини бажаради. 

Шунингдек халқимиз орасида "Ёшликда олинган билим тошга ўйилган нақш кабидир" деб бежиз айтилмаган. Ҳамма билимлар ёшликда мукаммал эгалланса кейинчалик ҳам унинг хотирасида узоқ йиллар сақланиб қолиши мумкин.

Бошланғич таълимда сабоқ олиш болаларда ўқишга интилиш ҳиссини уйғотади, уни мунтазам таьлим олишга тайёрлайди. Мактабгача таьлим бола, 6-7 ёшга етгунча давлат ва  нодавлат мактабгача тарбия, болалар муассасаларида  ҳамда оилаларда амалга оширилади. 

Психологларнинг  аниқлашига кўра 6-ёшли болаларнинг 10 % деярли мактабга тайёр ҳолда бўлади деган маьлумотларни келтирган. Мактабгача таьлимда сабоқ олишни афзалликлари жуда ҳам кўп. Бунда болалар Давлат дастури асосида ўқитилади. Давлат дастури асосида ўқитишда болаларни ёшига мос шеьрлар берилади, турли хил элементларни ёзишни ўрганади. Бундан ташқари уларга одоб-ахлоқ муомала маданияти юзасидан таьлим тарбия берилади. Бир сўз билан айтганда улар кичик мактаб ёшига 

тайёргарликни амалга оширади. Кичик мактаб ёшида мактабга қабул қилинган ўқувчилар, энди ўйин фаолиятидан ўқиш фаолиятига қадам қўяди. 

Кичик мактаб ёши 6-10 ёшни ўз ичига олади. Ўқишнинг илк босқичидаёқ улар мактаб қонун қоидалари яьни мактабга вақтида келиш, кийиниш, дарсда қандай ўтириш ва ўқув қуролларини қандай  сақлаш ҳақида маьлумотларга эга бўлишади. Бу орқали ўқувчилар ўзларига бегона бўлган нарсаларни ўрганишга киришади. Бошланғич синф ўқувчилари йил давомида ўқиш билан шуғуллансалар ҳам, улар орасида паст ўзлаштирувчи, ўқишга қийналадиган, дарсларга эьтиборсиз бўлган ўқувчиларни ҳам учратамиз. Бунга асосий сабаб нима? Буни қандай ҳал қилиш керак?  деган  саволлар туғилиши табиий. 

Бунинг учун биринчи навбатда ўқитувчи ўзи қабул қилиб олган ўқувчиларга нисбатан бир хил муносабатда бўлиши, уларни ҳар томонлама ўрганиши, улар билан    дўстона муносабатга киришиши, уларни севиши, табақаларга ажратмаслиги, доимий назоратни олиб бориши муҳимдир. 

Иккинчидан ўқитувчи дарс давомида фақат аълочи ўқувчилар билан эмас, балки ўзлаштириши қийин бўлаётган, улгурмовчи ўқувчилар билан ҳам кўпроқ иш олиб бориши лозим. Бу орқали ўқувчиларнинг  билим савияларини тенглаштириш мумкин. Билим беришда уларни ранжитмаслик, уларда бир-бирига меҳр муҳаббат, аҳиллик, дўстлик, бир-бирига кўмакдош бўлишга ўргатиш ҳиссини шакллантириш ўқитувчининг асосий 

вазифаларидан биридир.

Учинчидан ўқитувчи ўқитаётган дарсини ўқувчиларга яхши етказиб бериши керак. Бунинг учун албатта, дарс давомида турли хил ўйин методларидан фойдаланиш орқали уларни дарсга янада қизиқтириш мумкин. Шунингдек, ийманувчан, уятчанг, доскага чиқса ҳаёжонланадиган ўқувчиларни онгига яхши таьсир қиладиган ўйинлардан фойдаланиш мақсадга мувофиқдир. Бу орқали ўқувчиларда ўқишга бўлган қизиқиш янада ортади. Дарсни ўқувчиларга яхши тушунтириш, уни ўқувчилар учун интиқиб кутадиган ўқув машғулотига айлантириш ўқитувчининг маҳоратига боғлиқ.

Буни қуйидаги она тили фанидан бир соатлик дарс ишланмаси орқали эьтиборингизга ҳавола этамиз.

Она тили дарси учун бир соатлик дарс ишланмаси.

Фан. Она тили 1-синф. 

Мавзу:   Саноқни ва тартибни билдирган сўзлар.

Янги мавзу: Саноқни ва тартибни билдирган сўзлар

Ўқитувчи янги мавзу бўйича ўқувчиларга тушунча беради. 
Саноқни билдирган сўзлар неча? ёки нечта? сўроқларига жавоб бўлади.
Буни расмлар асосида кўриб чиқамиз. Қўлимда турган расмда нимани кўряпсизлар? 

Бу қуш,  у нечта?[image: image2.jpg]



Демак расмда битта қуш тасвирланган бу саноқни билдиради. 

[image: image3.jpg]



Кейинги расмда нечта қуш тасвирланган? 

[image: image4.png]


Биргаликда санаймиз бир, икки  демак иккита қуш берилган, бу ҳам саноқни билдиради.  Кейинги расмга қараймиз, бунда нимани кўряпсизлар? Сувда сузаётган оқ қушлар. Улар нечта экан биргаликда санаймиз бир, икки, уч деб санаймиз.

 
Бу қандай сони билдиради демак саноқ сонни билдирар экан, шу каби санаш орқали саноқ сонни билиб олишимиз мумкин. 

Енди тартибни билдирган сўзлар ҳақида тушунчага эга бўлиб оламиз. Тартибни билдирган сўзлар нечанчи саноғига жавоб бўлади. Масалан:  бешинчи қатор, биринчи уй, учинчи қават, биринчи синф, иккинчи ўрин, саккизинчи дераза каби сўзлар тартибни билдирадиган сўзлар ҳисобланади. 

Юқоридаги мисоллардан келиб чиқиб қоидани шарҳлаймиз ва ёдлатамиз:
	Shaxs va narsaning sanog’ini va tartibini bildirgan so’zlar SON deb ataladi.

Sonlar 2 turga bo’linadi. Sanoq son va tartib son.Sanoq sonlar  necha, nechta, qancha,

Tartib sonlar nechanchi so’roqlariga javob bo’ladi.


Шахс ва нарсанинг саноғини ва тартибини билдирган сўзлар СОН деб аталади. Сонлар 2 турга бўлинади. Саноқ сон ва тартиб сон.

Саноқ сонлар -   Неча ? Нечта ? Қанча ?
Тартиб сонлар – нечанчи ? сўроқларига жавоб бўлади.

Ўқитувчи қоидани ўқувчиларга ўқиттиради, сўнг ёдлаб келишларини топшириқ қилиб беради. 
 Уларни ҳар бирига сўроқ беринг.  

1  2  3  4  5  6  7  8  9  0
Юқоридаги рақамларга ўқитувчи ўқувчилар билан биргаликда сўроқ бериб ўтадилар. Демак ушбу рақамларни шошилмасдан биргаликда бошидан охиригача, сўнг охиридан бошига қараб санаб сўроқ берамиз.Ушбу рақамлар асосида 5 та рақамни ном билдирган сўзлар билан ёзинг. Ҳозир намуна кўрсатиб бераман. Ушбу намуна асосида сизлар ҳам ёзасизлар.

Намуна: битта олма…                       
Иккита гул

Учта ручка     

Тўртта китоб
                                           


Бешта сабзи
Дам олиш дақиқаси.

Қўлимизни қиздирамиз

Бармоқларни юрдирамиз

Қўлларни партага қўйиб

уларга дам берамиз.

Дам олиш дақиқаси ўтказилгандан кейин яна машқ бажарилади. 


Ўқувчилар энди расмга қараймиз. Бу лайлаклар шеьрида неча сўроғига жавоб бўладиган сўзларни топамиз. 

                                             Лайлаклар.
Мўжаз ҳовуз, 



Икки лайлак

Қўш олмурут, 



Ҳашак ташир,

Бир жуфт чинор.



Бир дарахтни, 

Уч туп яшил 




Макон этди 

Бақатерак 




Арк қилди. 

Адл турар.







Енди ўқувчилар расмга қаранг. Унда нималарни кўряпсиз? Демак бир жуфт чинор, уч туп бақа терак ва ини қураётган икки лайлакни кўраяпмиз ва бир чиройлик ҳовуз атрофлари майсалар билан ўралган. 

-Кўчиринг. Саноқни билдирган сўзларнинг тагига тўлқинли чизиқ чизинг. 

-адл, арк сўзларини маьносини биласизми?

Луғат иши ўтказилади.

Адл- тик

Арк- ин

Мўжаз-чиройли

Кейин инглиз тилида луғат сўзи ёздирилади. Ўқувчиларга бу рақамларни талаффуз қилиш ўргатилади.   

1-
оnе

2-
тwо

3-
тhrее 

4-
four
Бу рақамлар фақатгина талаффуз қилдирилади. 

                            Янги мавзуни мустаҳкамлаш.

Янги мавзуни мустаҳкамлаш учун  ўқувчилар билан ўйин орқали уларни янги мавзуни қай даражада мустаҳкам эгаллаганлигини билиб оламиз. 

Биринчи ўйинимиз "Хотира машқи" деб аталади.Бунда ўқитувчи ҳар бир ўқувчига бештадан сон айтади, улар эса эсида қолганларини 

айтишади, энг кўп натижага эришган ўқувчилар рағбатлантирилади.

Иккинчи ўйинимиз бунда ўқувчилар 3 гуруҳга бўлинади. Ўқитувчи мавзу юзасидан савол беради. Қайси гуруҳ биринчи бўлиб топса доскага ёзадилар. Ғолиб бўлган гуруҳ рағбатлантирилади.

Савол: Саноқни ва тартибни билдирган сўзларнинг сўроғини айтинг.

Жавоб: Неча? Нечта? Нечанчи?

Савол: Саноқни билдирган қайси сўзларда бир ундошлар кетма-кет келади?

Жавоб: битта, иккита, тўртта.

Савол: Саноқни билдирган сўзларнинг тагига қандай чизиқ чизилади ?

Жавоб:Тўлқинли чизиқ.

Бир йил -ўн икки ой.

 [image: image1.jpg]30 kun yoki
31 kun






Ўқитувчи машқни тушунтириб беради. Кейин дарсда яхши қатнашган ўқувчилар рағбатлантирилади ва бу баҳо кундаликларига ва синф журналига қайд қилинади. Енсклопедик маьлумот берилади. 

Дунёдаги энг митти қуш -  Колибри. Бир мунутда неча марта қанот қоқади? Бу маьлумот ўқувчиларга топшириқ қилиб берилади.( 400 марта).  Келаси дарсда бу саволни жавобини ўқувчилар топиб келишади. 

Юқоридаги дарс жараёни ва унда олиб борилган турли-хил ўйинлар орқали ўқувчиларни 

ўзаро муносабатлари, бир-бирини тинглаши, синфда жамоасини шакллантириш масалалари ўз ечимини топади.

Шунингдек, дарсларда ўйин методларидан фойдаланилса, ақлни чархлашга, дарсни янада мустаҳкамланишига, қизиқишни  ортишига ва ўқувчиларни диққат билан  дарсда фаол қатнашишларига ёрдам беради. 

Биз педагоглар ўсиб келаётган ёш авлодни ҳар томонлама комил инсон қилиб тарбиялашда ўзимизда бор имкониятларни ишга солиб, улар таьлим тарбиясига масьулият билан қарашимиз керак.

 
Ўқувчиларга бошланғич таьлимдан бошлаб сабоқ бериш жуда муҳимдир.Чунки улар бошланғич мактабга кирганда турли хил қийинчиликларга дуч келишади. Биз буни олдини олиш учун  ўқувчилар билан биргаликда тинимсиз шуғулланишимиз лозим.
 Бу йил Республикамиз президенти  И. А. Каримов томонида "Соғлом бола" йили деб эьлон қилинди. Бу бежиз эмас, чунки келажак соғлом баркамол ёшлар қўлида. Шундай экан, ҳар бир ўқитувчи ўқувчиларга таьлим -тарбия беришда уларни таьлимга бўлган эҳтиёжларини, қизиқ ишларини, имкониятларини ҳисобга олган ҳолда иш олиб бориш мақсадга мувофиқ ҳисобланади. 

